
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

INGURUMEN ETA HIRIGINTZA SAILA

Diputatuen Kontseiluaren 765/2016 Erabakia, azaroaren 15ekoa, hasierako agiria dela-eta egon-
dako entzunaldian eta hura jendaurrean jartzeko epean aurkeztutako alegazioei erantzuten 
diena eta onartzen duena ES2110018 “Arabako hegoaldeko mendilerroak” KBE kontserbazio 
bereziko eremuaren eta HBBE hegaztientzako babes bereziko eremuaren jarraibide eta neurrien 
behin betiko agiria, III. eranskin gisa txertatzeko naturgune babestu horren izendapen agiriari

Eusko Jaurlaritzaren Gobernu Kontseiluaren 2000ko azaroaren 28ko eta 2003ko ekaina-
ren 10eko erabakien bidez, eta bat etorriz Arabako Foru Aldundiarekin, hegaztientzako babes 
bereziko lau eremu izendatu ziren, besteak beste, Arabako Hegoaldeko Mendilerroa izeneko 
HBBEa (ES0000246) eta, bestalde, Arabako 25 gune proposatu ziren batasunaren garrantzizko 
leku izendatzeko, besteak beste, Kantabriako Mendilerroa (ES2110018). Proposamen hori Eu-
ropako Batzordeari aurkeztu zitzaion, eta hark, 2004/813/EE eta 2006/613/EE erabakien bitartez, 
eskualde biogeografiko atlantiarrari eta mediterranearrari dagozkion BGLak onartu zituen, 
besteak beste, naturagune hori jasotzen zuena.

Bat etorriz Kontseiluaren maiatzaren 21eko 92/43/EEE Zuzentarauak, habitat naturalak eta 
basa fauna eta landaredia zaintzeari buruzkoak, 4. artikuluan eta abenduaren 13ko 42/2007 
Legeak, natura ondare eta biodibertsitatearenak, 44. eta 45. artikuluetan xedatutakoarekin, 
autonomia erkidegoek, jendaurrean jartzeko prozeduraren ondoren, BGL guztiak kontserbazio 
bereziko eremu (KBE) aitortuko dituzte, eta beharrezko zaintze neurriak ezarriko dituzte, eremu 
horietan dauden habitat natural moten eta espezieen eskakizun ekologikoei erantzuten dietenak. 
Kontserbazio neurriek berekin ekarriko dituzte kudeatze plan edo tresnak eta erregelamendu, 
administrazio edo kontratu neurriak.

Halaber, ekainaren 30eko 16/1994 Legearen testu bateratuak (natura babestekoa, apirilaren 
15eko 1/2014 Legegintzako Dekretuaren bidez onartuta) 22. artikuluan prozedurak definitzen 
ditu, Eusko Jaurlaritzak eta foru aldundiek KBEak izendatzeko eta dagozkien arauak eta kudeatze 
jarraibideak egiteko.

Horiek horrela, Eusko Jaurlaritzaren Ingurumen eta Lurralde Politikako Sailak, azaroaren 
26ko 10/2016 Dekretuaren bitartez, ES2110018 BGLa kontserbazio bereziko eremu izendatu 
(KBE) zuen eta hura handitu egin zuen aipatutakoari ES000246 Araba Hegoaldeko Mendilerroak 
HBBEa gehituz; alegia, bi eremuak eta haien izenak bateratu egin ziren. Era berean, 10/2016 De-
kretuaren bidez, hain zuzen ere haren II. eranskinaren bidez, bi naturagune horietarako zaintza 
arau eta helburuak onartu ziren (ALHAO, 33. zk.a, 2016ko otsailaren 18koa).

Izan ere, 10/2016 Dekretuaren 3.2 artikuluak hau xedatzen du: “Jaurlaritzaren Idazkaritzako 
eta Legebiltzarrarekiko Harremanetarako Zuzendaritzaren Ebazpenak ezarrita, Arabako Foru 
Aldundiak eremu hori kudeatzeko onartu dituen kudeaketarako jarraibideak eta neurriak Dekretu 
honen eranskin gisa argitaratuko dira, Euskal Autonomia Erkidegoko Natura Kontserbatzeko 
Legearen Testu Bateratua onartzen duen apirilaren 15eko 1/2014 Legegintzako Dekretuaren 22.5 
artikuluak ezarritakoari jarraikiz.”

KBE izendatzeko prozesu horretan, Ingurumen eta Hirigintza Saileko diputatuaren maiatzaren 
26ko 131 Foru Aginduaren bidez, hasierako onarpena eman zitzaion Arabako Hegoaldeko Men-
dilerroak KBE eta HBBE (ES2110018) eremuaren kudeaketa zuzentarau eta neurrien agiriari, 
zeina entzunaldiko izapidean eta jendaurrean jarri baitzen bi hilabetez.

Jendaurrean egon den eta entzunaldiko izapideak iraun duen bitartean, alegazio idazki bakar 
bat aurkeztu da, hain zuzen ere erakunde honek:

— UAGA-Arabako Nekazarien Elkarteak. Erakunde horren idazkiak 2016ko abuztuaren 10ean 
izan zuen sarrera erregistroan.

Agiria aztertuta, Natura Ondarearen Zerbitzuko Naturaguneen eta Biodibertsitatearen Atalak 
txostena idatzi zuen alegazio eta iradokizunei erantzunez, haietako batzuk onartuz eta, ondorioz, 
kudeaketa agiriari beste idazketa bat emanez. Erabaki honek osorik onartzen du aipatutako 
txostena.

Natura Ondarearen Zerbitzuko Naturaguneen eta Biodibertsitatearen Atalaren txostena 
ikusi da. Txosten horretan aipatutako alegazioei erantzuten dien agiria jasotzen da, bai eta 
proposatu ere babestutako naturagune horren kudeaketa zuzentarau eta neurriak behin betiko 
onartzea ere.

Horregatik guztiagatik, Ingurumen eta Hirigintza Saileko foru diputatuak proposatuta eta 
Diputatuen Kontseiluak gaur bertan egindako bilkuran gaia aztertu ondoren, hauxe

ERABAKITZEN DUT

LEHENENGOA. Erantzutea “Arabako Hegoaldeko Mendilerroak” Kontserbazio Bereziko 
Eremuaren (KBE) eta Hegaztien Babes Bereziko eremuaren (HBBE) “zuzentarauak eta neurriak” 
(ES2110018) izenekoaren hasierako agiria jendaurrean egon den eta haren entzunaldi izapideak 
iraun duen bitartean aurkeztutako alegazioei, Natura Ondarearen Zerbitzuko Naturaguneen eta 
Biodibertsitatearen Atalaren txostenak adierazitakoak bere horretan baietsiz edo ezetsiz. Txos-
ten hori bere egiten du oso-osorik ebazpen honek, eta haren edukia eta ebazpen hau batera 
jakinaraziko zaizkie erakunde interesdunari.

BIGARRENA: Behin betiko onartzea “Arabako Hegoaldeko Mendilerroak” Kontserbazio 
Bereziko Eremuaren (KBE) eta Hegaztien Babes Bereziko eremuaren (HBBE) “zuzentarauak eta 
neurriak” (ES2110018) izeneko agiria. Naturagune horrek izendapen hori Eusko Jaurlaritzaren 
urtarrilaren 26ko 10/2016 Dekretuaren bidez (EHAA, 33. zk.a, 2016ko otsailaren 18koa) jaso zuen, 
kudeaketa agiriari III. eranskin gisa atxikitzeko, aipatutako dekretuaren azken xedapenetatik 
lehenengoan adierazitako moduan.

HIRUGARRENA. Kudeaketa zuzentarauak eta neurriak agirian jasotako kudeaketa neurriak 
gauzatzeko zuzkidura ekonomikoak kasuan kasuko aurrekontuekin onartuko den aurrekontu 
erabilgarria egotearen baldintzapean daude, eta, edozein kasutan ere, agiri horretako kalkulu 
ekonomikoa 92/43/EE Zuzentarauaren 8. artikuluan aipatutako kofinantzaketa komunitarioari 
dagokionez beharrezko iritzitakorako egiten da.

LAUGARRENA. Erabaki hau jakinaraztea Eusko Jaurlaritzako Ingurumen eta Lurralde Poli-
tikako Sailari, jakinaren gainean egon dadin eta dagozkion ondorioak izan ditzan.

BOSGARRENA. Erabaki hau ALHAOn argitaratzea.

Vitoria-Gasteiz, 2016ko azaroaren 15a

Diputatu nagusia
RAMIRO GONZALEZ VICENTE

Ingurumen eta Hirigintza Saileko foru diputatua
JOSEAN GALERA CARRILLO;

Ingurumen eta Hirigintza zuzendaria
AMAIA BARREDO MARTIN

